
GOUVÈNÈ CUOMO SIYEN PWOJÈ LWA KI POU OTORIZE PÈMI POU SIDRI AGRIKÈL NY  

Pwojè lwa a Respekte Pwomès ki te fèt nan Somè Diven, Byè ak Alkòl nan NYS la  

Siyati sa lanse Cider Week NY, ki gen kòm Sponsò Taste NY 

 

Gouvènè Andrew M. Cuomo te vote jodi a pwojè lwa sou Sid Agrikòl yo ki kreye yon nouvo pèmi pou sid 

agrikòl parèy ak pèmi ki la deja yo pou etablisman diven, brasri ak distiri. Lwa sa respekte pwomès yo te 

fè sid agrikòl yo apre Somè Diven, Byè ak Alkòl NYS la. Vòt jodi a kowenside tou ak kòmansman 

CiderWeek NY, ki se yon evenman kap dire nèf jou atravè Vil New York ak Hudson Valley, eki gen kòm 

objektif fè pwomosyon pou sid New York. Pou jwenn plis enfòmasyon sou CiderWeek NY, ki pral dire soti 

18 oktòb rive 27, vizite http://www.ciderweekny.com/.  

“Pwodi agrikòl New York fè pati meyè pwodi ki gen nan monn lan, epi jounen jodi a n ap respekte 

pwomès nou te fè pou ede devlope sid agrikòl reyisi nan eta a,” te deklare Gouvènè Cuomo. “Pwojè lwa 

sou Sid Agrikòl yo, asosye ak evenman tankou CiderWeek NY, ankouraje vant sid pòm ki fèt ak pwodi yo 

rekòlte isit nan New York epi ajoute nan esperyans touris yo kap vide nan Empire State la. Nou pral 

kontinye itilize mak TasteNY la pou ede tout agrikiltè antreprenè nou yo pwospere epi rete nan New 

York.”  

Senatè David Valesky, Prezidan Komite Sena sou Komès, Devlopman Ekonomik ak Ti Biznis, te di konsa,  

“Se yon bèl okazyon pou kontinye devlope atou agrikòl estraòdinè Eta New York. Pòm Eta New York gen 

bon kalte ak bon gou, kidonk agrandi mache a atravè sid se yon viktwa pou tout moun. M ap felisite 

Gouvènè a dèske li rekonèt potansyèl ki genyen nan sektè a ak dèske li fè l tounen yon priyorite.”  

Pwojè lwa sou Sid Agrikòl yo otorize kreyasyon yon pèmi pou sid agrikòl yo ka fabrike ak vann sid ki fèt 

ak pwodi ki rekòlte nan Eta New York epi tou retire pou sid agrikòl egzijans pou yo deklare taks sou vant 

yo. Pou yo jwenn yon pèmi sidri agrikòl, sid brit la dwe fèt esklizivman ak pòm ki pwodi nan Eta New 

York epi pa ka gen plis pase 150.000 galon ki pwodi chak ane. Sidri agrikòl pral otorize pou yo ofri goute 

ak vann pa sèlman sid, men tou byè, diven ak alkòl ki fèt ak pwodi New York. Anplis, paske sid agrikòl yo 

gen posiblite pou yo vann pwodi tou tankou moutad, sòs, konfiti, jele, souvni, travay da, atizana ak lòt 

atik kado, biznis sa yo tankou etablisman diven agrikòl, pral vin adrès destinasyon ki pral ankouraje 

touris vini nan kominote yo. Epitou, bezwen pou pòm nan manifakti Eta New York ki pote etikèt sid tap 

kreye yon demann dirab pou pwodi ki soti nan fèm New York.  

Somè Diven, Byè ak Alkòl Gouvènè Cuomo te òganize a te obsève te gen plis enterè pou pwodiksyon sid 

brit nan Eta New York. New York deja defini pèmi pou pwodiktè agrikòl diven, alkòl ak byè, men pa pou 

sid. Pwojè lwa sa pral bay ti fabrikan sid atizanal plis opòtinite pou prezante ak vann pwodi yo. 

Dispozisyon ki nan nouvo pwojè lwa yo fèt sou modèl dispozisyon menm jan an pou brasri agrikòl ki te 

adopte nan lane 2012. Pwogram pèmi pou etablisman k ap pwodi diven ak distiri rantre nan kad 

pwomosyon endistri sa yo nan New York.  

Lwa a pral rantre anvigè nan 90 jou.  

Dean Norton, Prezidan New York Farm Bureau, te di konsa, “Nouvo Pèmi pou Sidri Agrikòl se yon boustè 

pou pwodiktè vèje ak sid lokal nou yo kap chèche divèsifye ak ofri pwodi bay konsomatè yo. Se yon bèl 

moman pou yon moun se yon fèmye nan New York, epi New York Farm Bureau remèsye Gouvènè 

Cuomo dèske li bay nouvo opòtinite komès pou vèje pòm esepsyonèl yo.”  

Sara Grady, Vis Prezidan Pwogramasyon nan Glynwood, yon òganizasyon agrikòl ki pap fè pwofi nan 

Hudson Valley, te di konsa, “Nou kontan anpil pou wè sipò Gouvènè a pou pwodiksyon sid brit an fèm ki 

nan Eta New York. Sid se yon pwodi agrikòl, epi agrandisman sektè sa pral ogmante viziblite li, ak rantablite 

vèje New York. Pwojè lwa sou Sid Agrikòl yo ak sipò pèmanan Eta New York pou pwodiksyon sid atizanal 

pral pèmèt kantite pwodiktè sid brit la ogmante, sa ki pral kreye nouvo opòtinite pou pwodiksyon pòm, epi 

alafen etabli sid kòm bwason referans Eta New York.”  

